ZAPISNIK SA DESETE SJEDNICE SAVJETODAVNOG VIJEĆA  INICIJATIVE

„ PARTNERSTVO ZA OTVORENU VLAST“
(Sarajevo, sala 2/19, Zgrada prijateljstva između Grčke i Bosne i Hercegovine, 28.5.2024.godine)
Deseta sjednica Savjetodavnog vijeća inicijative „Partnerstvo za otvorenu vlast“ Vijeća ministara BiH održana je 28.5.2024. godine u Zgradi prijateljstva između Grčke i Bosne i Hercegovine, u Sarajevu sa početkom u 11.00 sati.

Sjednici su prisustvovali:

· Emsad Dizdarević - član (Transparency international Bosne i Hercegovine)
· Selma Džihanović-Gratz - članica (Ministarstvo pravde Bosne i Hercegovine);
· Darko Kasap – član (Ured koordinatora za reformu javne uprave);

· Vedrana Faladžić - članica (Ured koordinatora za reformu javne uprave);
· Nedžib Delić - zamjenik člana (Ured koordinatora za reformu javne uprave);
· Alen Mrgud - član (Agencija za statistiku Bosne i Hercegovine);

· Halida Pašić - članica (Ministarstvo financija i trezora Bosne i Hercegovine);

· Dario Kihli - član (Agencija za javne nabave Bosne i Hercegovine);
· Mevludin Džindo - član (Agencija za prevenciju korupcije i koordinaciju borbe protiv korupcije Bosne i Hercegovine);
· Alen Vejzagić - zamjenik člana (Fondacija CPI);
· Leila Bičakčić  - članica (Centar za istraživačko novinarstvo);
· Emir Velić – zamjenik člana (Udruženje „Zašto ne“);

· Bojana Kurešević (Općina Modriča);
Administrativno-tehnička podrška
· Selma Džihanović-Gratz  -  članica (Ministarstvo pravde Bosne i Hercegovine);

Sjednicu koja je počela u 11.00 sati otvorio je gdin. Dizdarević.  
Nakon što je konstatovano da postoji kvorum sukladno s Poslovnikom o radu, za sjednicu je predložen  slijedeći dnevni red:
1. Usvajanje dnevnog reda,
2. Usvajanje zapisnika sa 9. sjednice Savjetodavnog vijeća,

3. Realizacija mjera – aktivnosti iz Akcijskog plana Vijeća ministara Bosne i Hercegovine za implementiranje inicijative „Partnerstvo za otvorenu vlast“ za razdoblje 2022. – 2024. godina,

4. Predstavljanje novih članica iz Bosne i Hercegovine u programu OGP Local i razmatranje mogućnosti buduće suradnje

5. Diskusija o mjerama i koracima vezano za Treći Akcijski plan

6. Razno.
Ad 1. Usvajanje dnevnog reda;

Dnevni red je usvojen jednoglasno.
Ad 2.  Usvajanje Zapisnika sa 8. sjednice Savjetodavnog vijeća inicijative POV;
Zapisnik sa 9. sjednice Savjetodavnog vijeća inicijative POV je usvojen bez dodatnih komentara.

Ad 3.  Realiziranje mjera – aktivnosti iz Akcijskog plana Vijeća ministara Bosne i Hercegovine za implementiranje inicijative „Partnerstvo za otvorenu vlast“ za razdoblje 2022. – 2024. godina;
U okviru ove točke dnevnog reda gdin. Emsad Dizdarević je pozvao prisutne da ukratko prezentiraju do koje faze je stiglo implementiranje mjera - aktivnosti iz Akcijskog plana Vijeća ministara BiH za implementiranje inicijative „Partnerstvo za otvorenu vlast“ za razdoblje 2022. – 2024. godina.

G-din. Alen Mrgud (Agencija za statistiku Bosne i Hercegovine) je istakao da je u tijeku projekt upotreba administrativnih podataka, da je razgovarano sa različitim institucijama, te da se nadaju da će ta aktivnost biti i nastavljena. Naglasio je da je u 5. mjesecu trebala biti održana velika konferencija, ali da je projekt stopiran. 
U pogledu realiziranja treće aktivnosti, održane su obuke Eurostata i očekuje se da će ova aktivnost biti do kraja implementirana.
Gđa. Vedrana Faladžić (Ured koordinatora za reformu javne uprave) je upoznala prisutne da, po pitanju realiziranja mjere 1. Koordinacija razvoja ekosistema otvorenih podataka (javnog podatkovnog dobra), postoji problem oko dogovora gdje će portal biti smješten. Održana su dva sastanka sa predstavnicima e-Vlade, ali još uvijek nema konačnog stava oko tog pitanja. Istakla je da ne bi bilo loše da se ispred Savjetodavnog tijela uputi jedno pismo Generalnom sekretarijatu VM BiH da prihvati tu obvezu.
Za mjeru 2. Unaprjeđenje transparentnosti u institucijama BiH, g-đa. Faladžić je istakla da su obuke za rukovodeće državne službenike završene, te da je time mjera realizirana. Sa današnjim danom, istakla je, ističe rok za institucije za popunjavanje upitnika vezano za ispunjavanje standarda proaktivne transparentnosti, ali vjerovatno će se morati slati urgencije, jer neke institucije nisu tu obvezu ispunile.
G-din. Dario Kihli (Agencija za javne nabave BiH) je istakao da je mjera 6. Otvoreni podaci o javnim nabavama u BiH realizirana. U prosincu 2023. godine otvoreni su podaci o javnim nabavama, tj. pušten je u rad novi portal, ali je isto tako još uvijek operativan i stari portal.
G-đa. Selma Džihanović Gratz (Ministarstvo pravde BiH) je upoznala prisutne da su vezano za mjeru  3. Podizanje svijesti i upoznavanje organizacija civilnog društva o značaju pitanja stvarnog vlasništva održane četiri radionice za predstavnike organizacija civilnog društva (Banja Luka, Brčko, Sarajevo, Mostar), na kojima je odziv bio jako dobar i koje su pokazale da zaista postoji potreba upoznavanja civilnog društva sa konceptom stvarnog vlasništva i potencijalnim rizicima od pranja novca i financiranja terorističkih aktivnosti. Naglasila je da će preostale četiri radionice biti održane nakon razdoblja godišnjih odmora, odnosno u rujnu 2024. godine.
G-din. Mevludin Džindo (Agencija za prevenciju korupcije i koordinaciju borbe protiv korupcije BiH) je istakao da  je realiziranje prva mjera realizirana, da je ostao samo formalni čin promocije i dostavljanja Smjernica institucijama, te da je cilj uspostava registra doniranih sredstava. Što se tiče druge mjere – ista je 80% realizirana, razvijeno je IT rješenje, čeka se proračun za migraciju, te se očekuje da će do ljeta mjera biti u cijelosti realizirana. U pogledu treće mjere, gdin Džindo je istakao da je mjera polovično realizirana, uspostavljena je e-platforma, te su održana dva sastanka sa organima vlasti, na kojima su razmijenjena mišljenja šta bi to bili podaci koji trebaju biti dostupni na e-platformi.
G-đa. Halida Pašić (Ministarstvo financija i trezora BiH) je upoznala prisutne da je, po pitanju realizacije mjere 4. Unaprijeđenje proračunske transparentnosti realiziranje aktivnosti pri kraju, te da nema nekih značajnijih noviteta u odnosu na prethodnu sjednicu. 
G-đa. Bojana Kurešević (Općina Modriča)  je istakla da se Općina Modriča prijavila za program OGP Local uz pomoć projekta Vijeća Evrope, s ciljem podizanja kvaliteta pružanja usluga, unaprjeđenja transparentnosti rada Općine i povećanja učešća građana u kreiranju politika, te da su veoma sretni što su, zajedno sa Općinom Travnik, prve lokalne administracije koje su pristupile OGP-u. 
G-đa Kurešević je istakla da je unazad 2-3 godine kroz različite projekte urađeno dosta strateških i operativnih dokumenata, te da se pokušava uvesti participativni proračun. Pored toga, formirani su Savjetodavni odbori građana, Privredni savjeti, te Savjeti NVO i sa njima se zajednički donose odluke o tome šta su prioriteti za naredno razdoblje.

G-din Emsad Dizdarević se zahvalio g-đi Kurešević na dolasku, te istakao da je Savjetodavno tijelo u svakom trenutku spremno pružiti stručnu i savjetodavnu podršku Općini Modriča u pogledu ispunjavanja obaveza programa OGP Local.
Ad 5.  Diskusija o mjerama i koracima vezano za Treći Akcijski plan 

G-din Emsad Dizdarević je upoznao prisutne da se treba otpočeti proces izrade Trećeg Akcijskog plana VM BiH za provedbu Inicijative „Partnerstvo za otvorenu vlast“ i da u tom smislu svi trebaju razmisliti o idejama za mjere i aktivnosti koje bi Treći Akcijski plan obuhvatao. Predloženo je da se ispred Savjetodavnog vijeća uputi dopis institucijama da, ukoliko žele, predlože neke svoje aktivnosti koje bi mogle biti sadržane u Trećem Akcijskom planu, kako bi na taj način proširili i krug institucija koje sudjeluju u procesu provedbe Inicijative, ali i krug mjera i aktivnosti koje potpadaju pod područja djelovanja OGP-a, naročito uzimajući u obzir 10 područja OGP Izazova. 

G-din Darko Kasap je istakao da je potrebno postaviti realne mjere, a g-din Emsad Dizdarević je istakao da mjere svakako moraju biti realne, ali ipak i malo ambicioznije u odnosu na prethodna dva Akcijska plana.

G-din Dario Kihli upoznao je prisutne da je usvojena Strategija o javnim nabavama za razdoblje 2023.-2028. godina, da su tom strategijom predviđene 43 mjere i 72 aktivnosti, da je polovica tih mjera i aktivnosti vezana za IT (modul za elektronske ponude, modul za elektronske žalbe, dinamički sistem kupovine, modul za izdavanje potvrda za uspješno izvršene nabave, modul za objavljivanje ugovora u postupcima javnih nabavi), tako da bi se Agencija za javne nabave BiH morala držati onoga što je predviđeno Strategijom kada je u pitanju predlaganje mjera i aktivnosti za Treći Akcijski plan.

G-đa Vedrana Faladžić je istakla da PARCO planira nastavak aktivnosti vezano za transparentnost rada javne uprave, te da, ukoliko se ne uspije riješiti pitanje portala otvorenih podataka, PARCO tu aktivnost planira prenijeti u novi Akcijski plan. Pored toga, napomenula je da je prisustvovala radionici Žalbenog vijeća, kojom prilikom je čula da se planiraju inicirati izmjene Zakona o slobodi pristupa informacijama (ZOSPI), te da je i to potrebno imati u vidu.
G-đa Leila Bičakčić (CIN) je predložila da bi se možda trebalo razmisliti o nekih radionicama vezano za izuzetke koji su predviđeni ZOSPI-jem, da bi se proaktivna transparentnost trebala unaprijediti kroz naredni Akcijski plan koliko god je to moguće, te da bi kroz naredni Akcijski plan trebalo biti adresirano i pitanje stalnog sukoba Zakona o zaštiti ličnih podataka i ZOSPI-ja. 

G-đa Selma Džihanović-Gratz je istakla da bi Ministarstvo pravde BiH za novi Akcijski plan moglo predložiti određene mjere i aktivnosti vezano za procjenu rizika ranjivosti NVO sektora od pranja novca i finansiranja terorizma, što bi se praktički nadovezivalo na mjeru iz trenutnog Akcijskog plana – upoznavanje organizacija civilnog društva sa konceptom stvarnog vlasništva. Pored toga, postoji još nekoliko ideja, o kojima će članovi Savjetodavnog vijeća svakako biti obaviješteni.

G-din Alen Mrgud je istakao da bi se za naredni Akcijski plan moglo predložiti nešto vezano za horizontalno povezivanje podataka institucija.

G-din Mevludin Džindo je članove Savjetodavnog vijeća upoznao da je nova Strategija za borbu protiv korupcije izrađena i upućena Vijeću ministara BiH, te da bi se kroz Akcijski plan mogla predvidjeti promocija alata koji postoje, kako bi isti postali vidljivi, a i obvezujući za institucije.

G-din Emsad Dizdarević i g-đa Selma Džihanović-Gratz su istakli da će članovima Savjetodavnog vijeća u narednom razdoblju poslati prijedlog hodograma vezano za proces sukreiranja /co-creation process/ novog Akcijskog plana.

Pod tačkom razno g-đa Džihanović-Gratz je prisutne upoznala sa OGP Izazovom, te ih pozvala da s tim u vezi razmisle još o aktivnostima za Treći Akcijski plan.
Na 10. sjednici Savjetodavnog vijeća usvojeni su slijedeći zaključci:

1. Potrebno je da članovi Savjetodavnog vijeća do 14. lipnja dostave inicijalne ideje za mjere za Treći Akcijski plan, kao i institucije za njihovo realiziranje,

2. Da se do kraja lipnja (6. mjeseca) održi naredna sjednica Savjetodavnog vijeća, kako bi se razgovaralo o grubim nacrtima Akcijskog plana,

3. Da se u rujnu održi sjednica Savjetodavnog vijeća na kojoj bi se razmatrao nacrt Akcijskog plana,

4. Da se nakon toga održe široke konzultacije sa svim relevantnim sudionicima (co-creation process),

5. Da se, kada bude izrađen nacrt Akcijskog plana, na jednu od sjednica pozovu i mediji, da pruže potporu cijelom procesu.
Sjednica Savjetodavnog vijeća je zaključena u 12:40 sati.
Zapisničar                                                                                                    Predsjedavajući
Selma Džihanović-Gratz                                                                         Savjetodavnog vijeća

                                                                                                                    Emsad Dizdarević 
Sarajevo, 28.5.2024. godine

